
Den Danske Stat Tillidstjenester 

1 Aallaqqaasiut siunertaalu  

Digitalinngortitsinermut Aqutsisoqarfiup uppernarsaasiinermut kiffartuussivianik (valideringstjeneste) 
atuinermut piumasaqaatit uku atuinermut nalimmassarneqarput, tassanilu atsiornernik uppernarsaasiinissaq 
aamma qularnaajaatitut ilisarnaasiinissaq ajornarunnaarsinneqarlutik (matuma kingorna atsiornerit 
atsiornernik taamaallaat taagorneqassapput). Uppernarsaasiinermut kiffartuussivimmik atuinermi atuisup 
(nammineq inuttut inuussutissarsiortutulluunniit atuisutut) aqutsisinnaanera atsiornerullu atuunneranik 
uppernarsaasinnaanera periarfissaapput, aamma allakkat paasissutissalluunniit allat atsiukkat atsiornerup 
kingorna allanngortinneqarsinnaanngillat. Atsiornermut piffissamik nalunajaasoqarsimappat 
kiffartuussinermit tamanna uppernarsarneqassaaq.   

Danskit Naalagaaffiata Kiffartuussissutai Tatigineqarsinnaasut (Den Danske Stat Tillidstjeneste) 
Digitalinngortitsinermut Aqutsisoqarfimmi sinniisoqartinneqarput, tassani Digitalinngortitsinermut 
Aqutsisoqarfik piumasarineqartunik naammassinnittutut kiffartuussissutinik tatigineqarsinnaasunik 
neqerooruteqartartuuvoq, tamannalu nunami namminermi niuernermi elektronikkikkut nuussinerni aamma 
malitassamik (1999/93/EF (elDAS peqqussut) atorunnaarsitsinermut atorneqartussanik elektronikkikkut 
kinaassutsimik uppernarsaaneq aamma kiffartuussissutit tatigineqarsinnaasut pillugit Europa Parlamentip 
Rådillu Peqqussutaanni (EU) Nr. 910/2014-imi 23. juuli 2014-imeersumi sukumiinerusumik 
nassuiarneqarpoq. 

Uppernarsaasiinermut kiffartuussivik ElDAS-imik peqqussummi nassuiarneqartutut qulaani 
uppernarsaasiinermut kiffartuussivik piumasarineqartunik naammassinnittumut naapertuuppoq. 

Uppernarsaammik atuinerup kingorna atuisoq atsiornerminut uppernarsaatitut allagartamik pisinnaanissaa 
kiffartuussiviup periarfississavaa. 

Uppernarsaasiinermut kiffartuussiviup atsiornernik nutaaliaalluinnartunik piumasarineqartunillu 
naammassinnittunik uppernarsaanerit tapersersorpai, taakku elDAS-imik peqqussummi piumasaqaatinik 
naamassinnittuupput, tassunga ilanngullugit certifikati atsiornissamut atugassaq, nuna tamakkerlugu 
kiffartuussissutinik tatigineqarsinnaasunik neqerooruteqartartutut akuersissutillit pillugit EU-p 
allattorsimaffiani nassaarineqarsinnaassaaq. Danskit Naalagaaffiata Kiffartuussissutai Tatigineqarsinnaasunit 
atsiukkat uppernarsaanermut kiffartuussivimmi uppernarsarneqarsinnaapput.  

Nutaaliaalluinnartumik atsiornerit pillugit EU kommissoinip piviusunngortitsinissamik aalajangiineranut 
2015/1506-imut atsiorneq naammassinnissaaq, taamaattorli atsiornerit artikelimik 2-mik 4-millu 
aalajangiinerit pinnagit.  Formatit atorneqarsinnaasut tassaapput PAdES, XAdES aamma CAdES. 

2 Atuisup pisussaaffii   

Digitalinngortitsinermut Aqutsisoqarfiup atuuttussanngortitaanik piumasaqaatinut ukununnga aamma 
teknikkikkut ilitsersuutinut naapertuuttumik atuisoq Uppernarsaasiinermut kiffartuussivimmik 
atuisussaatitaavoq. 

Paasissutissat suut atsiorneqarsimanersut, matumani allakkanut formatit kiffartuussinermi 
uppernarsarneqarsinnaasut teknikkikkut ilitsersuutini takuneqarsinnaapput. 

3 Kiffartuussinermik atuinermi killiliissutaasinnaasut 

Atuisup inatsisinut naapertuuttumik pigisai eqqarsaatigalugit taamaallaat atsiornernik uppernarsaanermut 
Uppernarsaasiinermut kiffartuussivik atuisup atorsinnaavaa. Uppernarsaasiinermut kiffartuussiviup 
immikkoortumi 6.3 -mi taakkartukkat malillugit allagartani atsiornerit suliarissavai. Atuisup inatsisinik 
tunngaveqartumik allagartat inummut tunngasumik paasissutissanik imallit uppernarsaaserneqarlutik 
atorneqarnissai qulakkiissavaa. 

4 Pisunik allattorsimaffik paasissutissanillu katersineq  

4.1 Pisunik allattuineq nalunaarsuinerlu 

Uppernarsaasiinissaq pillugu qinnuiginninnermut piffissaq Digitalinngortitsinermut Aqutsisoqarfimmit 
nalunaarsorneqassaaq.  

4.2 Paasissutissanik toqqortuineq 

Digitalinngortitsinermut Aqutsisoqarfiup piffissami aalajangersimasumi tatiginassusermik 
aalajangersimasumik naammassisaqarsimanermut pisunik allattorsimaffik ukiuni arfineq marlunni (7) 
toqqorsimasuutigissavaa. Kiffartuussissummik piumasaqaatinut akuersilluni atuisimanermut paasissutissat 
aamma toqqorallarneqassapput.  

Kiffartuussineq ukiut arfineq marluk ingerlaneranni atorunnaarsinneqarpat paasissutissat 
toqqorsimatinneqaannassapput aamma oqartussanit susssaqartunillu allanit piginnaatitaasunit inatsisitigut 
soqutigisaqarsinnaasunit takuneqarsinnaapput. 

Paasissutissanik toqqortuineq inunnut paasissutissanik katersinermut illersuineq qulakkeerniarlugu pissaaq, 
assersuutigalugu misissuinermi eqqartuussivikkullu uppernarsaatitut atorneqarnerini paasissutissat 
atorneqarsinnaaniassamata. Ukiut arfineq marluk killissarititaasut qaangiunnerini paasissutissat 
uppernarsaasimanermut aalajangersimasumut atassutillit tulleriiaarlugit piiarneqartassapput. 

4.3 Paasissutissat nalunaarsorneqanngitsut 

Paasissutissat allakkat suut paasissutissalluunniit suut atsiornermut atassutillit uppernarsarneqarnerannut 
tunngasut Digitalinngortitsinermut Aqutsisoqarfiup nalunaarsorneq ajorpai. 

5 Akisussaassusermut killissat  

5.1 Atuisumut akisussaaffik 

Danskit inatsisaat nalinginnaasut malillugit piumasaqaatinik ukuninnga naammassinninnginnermut, tassunga 
ilanngullugu Digitalinngortitsinermut Aqutsisoqarfiup Uppernarsaasiinermut Kiffartuussivimmi atsiornernik 
uppernarsaaneranut atatillugu kukkuneranut tunngatillugu Atuisup annaasaqarneranut 
Digitalinngortitsinermut Aqutsisoqarfik taarsiisussaatitaavoq, aqutsisoqarfik piaarinngitsoq 
mianersuaalliunngitsorlu Aqutsisoqarfimmit uppernarsarneqarsinnaanngippat. 

5.2 Suliaqartunut allanut pisussaatitaaffiit  

Digitalinngortitsinermut Aqutsisoqarfik piaarinani mianersuaalliorluniluunniit suliaqarsimannginnerminut 
uppernarsaasussatut pisussaatitaavoq, atuisoq uppernarsaasiinermut kiffartuussivimmik uppernarsaasiilluni 
sissuerluni atuisimappat, qallunaat eqqartuussiveqarfiani inatsisit naliginnaasut malillugit 
taarsiisussaatitaavoq.  

5.3 Akissaaffimmik killeqartitsinerit  

Immikkoortoq 5.1 aamma 5.2 naapertorlugit Digitalinngortitsinermut Aqutsisoqarfiup atuisunut suliaqartullu 
allat inatsisitigut pisussaaffillit akisussaaffigai, tassunga ilanngullugit pisortani oqartussaasut aamma pisortat 
suliffeqarfiutaat, pisuni tamani annaasaqarfiusumik pisoqarfiusunut 100.000 kr.-t aamma pisuni tamani 
ukiumut annerpaamik 100.000 kr.-upput. Annaasaqarfiusumik pisoqarsimatillugu pisut allanngoratik 
ingerlaannarpata uteqattaarpataluunniit tamaasa akisussaaffigineqassapput. 

Uppernarsaasiinermut kiffartuussivimmik atuinermut piumasaqaatit naammassineqarsimanngippata 
imaluunniit teknikkikkut ilitsersuutit atorneqarsimanngippata Digitalinngortitsinermut Aqutsisoqarfik 
akisussaatitaanngilaq. 

6 Inummut paasissutissanik suliaqarneq 

6.1 Inummut paasissutissanik katersinermut politikki  

Uppernarsaasiinermut kiffartuussivik Digitalinngortitsinermut Aqutsisoqarfiup NemLog-inimut tunngatillugu 
inummut paasissutissanik katersinermut politikkiani ilaatinneqarpoq, taannalu uani 
pissarsiarineqarsinnaavoq https://digst.dk/it-loesninger/nemlog-in/om-loesningen/persondata/.  

6.2 Paasissutissanut akisussaatitaaneq  

Uppernarsaasiinermut kiffartuussivimmi inunnut paasissutissanik suliarineqartunut Digitalinngortitsinermut 
Aqutsisoqarfik paasissutissanut akisussaavoq. Nets Dan ID A/S, Digitalinngortitsinermut Aqutsisoqarfimmut 
paasissutissat pillugit sullissisuuvoq. 

Inummut paasissutissanik suliaqarnermi paasissutissanik illersuinissamut malittarisassat 
malinneqartussaapput, tassunga ilanngullugit paasissutissanik illersuinissamut peqqussut aamma 
paasissutissanik illersuinissamut inatsit  malittussaallugit. 

6.3 Paasissutissanik atsiukkanik suliaqarneq  

Allagartanut atsiornernik uppernarsaaniarnerup ingerlanerani automatiskimik sulineq ingerlasussaavoq, 
tamassuma ingerlanerani isumannaallisakkamik avatangiisilimmi ingerlasussaalluni, tamassuma siunertaraa 
allagartap atsiukkap erseqqissumik atuarneqarsinnaanissaa. Allagartaq paasissutissallu tassunga tunngasut 
tamaasa uppernarsaasiineq naammassippat peerneqassapput. 

7 Inatsisit atorneqartut isumaqatigiinngittoqalernissaanulluunniit 
tunngatillugu pissutsit  

Eqqartuussiveqarnermut aalajangersagassat piumasaqaatit piumasaqaatinillu nassuiaanerit malillugit danskit 
eqqartuussiveqarfiani aalajangersaaffigineqassapput. 

Uppernarsaasiinermut kiffartuussivinnik atuinerup kingunerisaanik isumaqatigiinngissutaasut suulluunniit 
Københavnip eqqartuussivianut suliassanngortinneqassapput. 

8 Saaffigisassanut paasissutissat 

Digitaliseringsstyrelsen  
Att. Den Danske Stat Tillidstjenester 
Landgreven 4 

1301 København K  
Oqarasuaat: (+45) 3392 5200 
info@ca1.gov.dk 
CVR: 34051178  

9 Atoruminarsaaneq 

Uppernarsaasiinermut kiffartuussivik ukioq naallugu ulloq unnuarlu iserfigineqarsinnaavoq. 

Taamaakkaluartoq angujuminarsaaneq eqqarsaatigalugu qulaani allaqqasumi ammarneqarsinnaanngippat 
Digitalimik Sullissinermik Aqutsisoqarfiup tamanna akisussaaffiginavianngilaa. 

10 Supporti 

Kiffartuussissutinik atuinermut teknikkikkut ikiuuttoqarneq ajorpoq. 

11 Uppernarsaasiinermut kiffartuussivimmik atorunnaarsitsineq 

Uppernarsaasiinermut kiffartuussivimmik atorunnaarsitsinermi Digitalinngortitsinermut Aqutsisoqarfikup 
nøglit tigusisussanut ukiuni arfineq marlunni tamanit pissarsiarineqarsinnaatissavai. Inatsisit naapertorlugit 
ingerlatsivimmut allamut, tassunga ilanngullugit pisortani oqartussanut imaluunniit pisortani 
inatsiseqarnikkut ingerlatsivimmut, ingerlatsinissamik imaluunniit Uppernarsaasiinermut kiffartuussivimmik 
atorunnaarsitsinissamik suliassalimmut paasissutissanik tamanik ingerlatitseqqinnissamut 
Digitalinngortitsinermut Aqutsisoqarfik pisussaatitaavoq. 

